
TV-
AKSJONEN NRK  

TV-aksjonen NRK har vore  
organisert kvar haust sidan 1974 

og er rekna som verdas største  
dugnad. 7000 frivillige over heile 
landet jobbar for å mobilisere 100 
000 bøsseberarar, og organisere 

TV-aksjonen i alle fylke og kommunar 
i landet. I år er sjølve TV-aksjonen den 

22. oktober. 

REDD BARNA  
Alle barn har rett til ei framtid. 

Redd Barna arbeider for at 
alle barn skal overleve, lære 

og vere trygge. Som verdas 
største uavhengige organisasjon 
for barn, kjempar Redd Barna for 
barn sine rettar i Noreg og verda.

KVA KAN DIN SKULE VERE MED PÅ?
Lær om årets tv-aksjon i klasserommet
Lær om årets TV-aksjon med gratis, digitalt undervisnings-
opplegg for 1.-10. trinn. Gjennom filmar, spel, bilete og andre 
aktivitetar får elevar innblikk i liva til barn som er råka av 
krig og konflikt. Undervisningsopplegga er tverrfaglege, 
relevante for kompetansemål i fleire fag og kan bli 
gjennomførte på alt frå to timar til ein heil dag. Opplegget 
er gratis og blir tilgjengeleg for alle på Salaby sine nettsider 
og på tvaksjonen.no frå august. Opplegget er utvikla av 
fagrådgjevarar i Redd Barna, TV-aksjonen og redaksjonen i 
Salaby/Gyldendal. 

Arranger eit skuleløp 
Skuleløpet gjev elevane ein sjanse til å bidra og er med på å 
bevisstgjere elevane om temaet for årets TV-aksjon. Vi tilrår 
å gjennomføre skuleløpet etter at elevane har gått gjennom 
undervisningsopplegget. Skuleløpet kan bli kombinert 
med ei innsamling, om skulen ynskjer dette. Til dømes kan 
eleven bli sponsa av familie og naboar med ein sum dei 
vel sjølv per runde eleven spring. Konseptet er kontantfritt. 
Pengane blir betalt inn via betalingstenesta Spleis og går 
direkte og uavkorta til årets TV-aksjon. Skulen får si eiga 
resultatside på spleis.no når skulen 
melder seg på. Innsamla beløp blir 
oppdatert undervegs. Skulen treng 
ikkje å handtere kontantar, alle bidrag 
er digitale og anonyme. Dette gjer at 
skulen heller kan fokusere på innsats 
og kor langt elevane klarar å springe.

tvaksjonen.no/skole

ÅRETS TV-AKSJON: 
TV-aksjonen NRK 2023 går til Redd Barnas arbeid for å hjelpe barn som er råka av krig og konflikt. Kvart sjette barn i verda veks opp 
i krig og konflikt, og det har aldri vore så mange barn på flukt som no. Årets TV-aksjon går til tiltak som gjer familiane, skulane og 
nærmiljøa tryggare for barn i Ukraina, Syria, Bangladesh, Sør-Sudan, Den demokratiske republikken Kongo og Noreg.

SKULE 
+ TV-AKSJONEN 

= SANT
Kvart år samlar over 700 skular og tusenvis  

av elevar inn pengar til TV-aksjonen.
I 2022 samla elevane inn over  

25 millionar kroner.

«Når vi er ferdige 
med skuleløpet så er vi 
ganske slitne, men det  

kjennest bra fordi vi hjelper 
barn som treng det.»

Klara, Sigurd og Ayman, elevar i 4. klasse på Teglverket skule i Oslo


